
Fundamentacion Residencia Paraiso Isolda Comesana
Concello de Corcubion
Fondos do Pacto do Estado contra a violencia de xénero

Dentro dos actos programados polo Concello de Corcubidn arredor do 25N, a artista Isolda
Comesafa presentara unha mostra aberta da sua investigacién Sagrado Corazon na Capela
do Pilar o mesmo martes 25 de novembro co gallo de visibilizar unha das datas por
excelencia do movemento social e feminista en Espafia.

A escolla desta artista para unha cita coma esta vén dada por unha traxectoria artistica
vinculada de xeito continuado as tematicas feministas como na sua peza anterior, Prdzdno,
un traballo Fin de Estudos arredor da deconstrucién da feminidade desde o hexemonico até
o grotesco, gafiador do 1° premio do Xuventude Crea na categoria de teatro.

Na mostra aberta programada para o 25N, Isolda Comesafia fara unha mostra aberta do seu
ultimo traballo Sagrado Corazén, logo dunha residencia artistica de duas semanas en
Corcubion, dentro do programa Residencias Paraiso do Colectivo RPM.

Nesta investigacion Isolda busca cuestionar a feminidade extasiada e erotica da pasividade
fértil, da muller-nai, muller-natureza, muller dadora de vida, para situarse na loita, na
restauracion da propia axencia, mediante os simbolos que se negaron histéricamente as
mulleres: a espada, a armadura, o lume, a guerra, que, como na tradicion sufi, non é unha
guerra fronte a un inimigo externo, senén que as mais das veces esa yihad &, en realidade,
unha guerra interna, unha viaxe pola paisaxe interior e descubrir os colonos do propio
corazon.

A presentacion publica a toda a cidadania dunha investigacion tan interesante como a de
Isolda nun marco de celebracién como o do 25N pretende sensibilizar e concienciar a
cidadania sobre a violencia de xénero, unha violencia historicamente dirixida cara as
mulleres, en moitas ocasions por seres vistas erroneamente como personas pasivas,
sometidas a sua condicién de reproducién. Investigaciéns coma a de Isolda traen a luz
narrativas alternativas que axudan a modificar o noso punto de vista cara as mulleres como



sociedade coa vontade de que o numero de mortes por violencia de xénero sexa, nun futuro
0 mais proximo posibel, cada vez menor.

Agardamos que a cidadania de Corcubidn poida gozar dunha proposta coma esta nunha
data tan sinalada e que nos permita imaxinar unha sociedade mais respectuosa cara as
mulleres.

Sagrado Corazon é unha investigacion escénica da artista galega Isolda Comesana Alcaraz
arredor do desexo, a divinidade, o privilexio e a vinganza, que partindo dunha cartografia do
corazon a través da vulnerabilidade e a apertura nun sentido emocional, escolle 0 marco
estético da Idade Media europea: cabaleiros de armadura, espadas, dragdns e unicornios.

A armadura amdsase como o simbolo perfecto para as moitas fortalezas e muros que se
construen as veces nos corazons das persoas, desconectadas das propias emociéns e das
dos demais. O cabaleiro é o simbolo do heroe que emprende unha viaxe iniciatica, onde a
superacién de distintos obstaculos para “salvar” (tradicionalmente, unha princesa, ou liberar
ao reino das garras dalgunha criatura maxica como un dragén) non é mais que un
salvamento propio, unha viaxe interna, cuxo fin é abandonar a armadura para atopar o
propio corazoén: ese é o destino final.

Este interese estético trae consigo unha reflexién necesaria desde o prisma politico: que
tefien que ver todas estas lendas coa construccion de Europa como entidade? Como
contribue este imaxinario medieval 4 identidade europea? Cando, como e por que se
construe o relato do cabaleiro medieval cristian e que relacion ten coa presenza musulma?
Canto de relato contemporaneo hai na nosa vision dese pasado que, en realidade, non
cofiecemos tanto? Canto de racismo e etnocentrismo hai nesa construccion? Foi ou é
Europa branca, cristia e nobre?

Ademais Sagrado Corazon é unha investigacion escénica que a través dunha lenguaxe
hibrida entre poesia, danza, videoproxeccion e instalacion, aborda o corpo no artefacto
artistico, xurdindo a tensién entre o imaxinario medieval e o corpo, neste caso,
especificamente das mulleres. Deste xeito Isolda se pregunta ¢En que lugar desta
cartografia se sitla o desexo e a erética? ;Que pasa se observamos moitas das obras ao
longo da historia da arte europea, de contido cristian, que nos pasa cando vemos esas
éxtases, paixons, martirios? ; Como nomear este conflito subterraneo entre a propia
institucién da culpa xudeocristia, a monitorizacion do corpo das mulleres e a sua adscricion
ao pecado orixinal, e a erética das éxtases, da percepcion sensibel da presenza divina, os
versos de Santa Teresa de Xesus? ;Foi o cristianismo o principio ordenador que veu a
trastocar esencialmente a relacion dos pobos coa natura fértil e exhuberante?

En Sagrado Corazon Isolda busca cuestionar a feminidade extasiada e erética da pasividade
fértil, da muller-nai, muller-natureza, muller dadora de vida, para situarse na loita, na
restauracion da propia axencia, mediante os simbolos que se negaron histéricamente as



mulleres: a espada, a armadura, o lume, a guerra, que, como na tradicion sufi, non é unha
guerra fronte a un inimigo externo, senoén que as mais das veces esa yihad ¢, en realidade,
unha guerra interna, unha viaxe pola paisaxe interior e descubrir os colonos do propio
corazén.

Isolda Comesana Alcaraz é unha creadora e actriz formada en Interpretacién Xestual pola
ESAD que actualmente estuda o Mestrado de Igualdade, Xénero e Educacion pola USC,
ademais de Ciencias Ambientais pola UNED.

En 2022 creou “Derrubo. Camille Claudel”, un mondlogo baseado no texto orixinal de Laura
Rubio Galletero, ademais de desenvolver a investigacion escénica arredor do desastre
ecoldxico do Prestige, “Visions of Prestige”. No 2023 obtén unha residencia de creacion
teatral arredor da literatura medieval galaico-portuguesa e a literatura renacentista de Creta,
coordinado por SONSGaliza e a Universidade de Atenas co proxecto “Lyriqas Project”,
organizando ese mesmo ano o proxecto de microteatro Microescena Lab na Morada
Cooperativa en Vigo. No 2024 resultou gafiadora do 1° premio do Xuventude Crea na
categoria teatro coa sua peza “Prazdno”, un traballo Fin de Estudos arredor da
deconstrucién da feminidade desde o hexemonico até o grotesco.

Participou coma actriz de reparto no filme de Irati Gorostidi “Anekumen / Aro Berria”, e na
producion do Centro Dramatico Galego “Os actos e as profecias”.



